
IL-FOQRA HUMA L-LAHAM TA’ KRISTU

Hemm rabta bejn il-Vangelu u 1-karita. Qabel ma tela’ s-Sema, Gesu baghat lill-Appostli biex
jipprietkaw il-Vangelu u fl-istess hin biex igieghdu jdejhom fuq il-morda u jfejquhom.
Ghalhekk, ix-xandir tal-Bxara t-tajpa huwa assoc¢jat ma’ impenn biex il-bniedem ikollu
kwalita ta’ hajja ahjar.

Sant’ Antnin ta’ Padova mhux biss kien predikatur attiv u tajjeb, imma kien ukoll ghodda
valida biex twettqu bidliet socjali kbar b’risq iz-zghar u 1-fogra. Fil-fatt, hemm min isejjah lil
Sant’ Antnin “pater pauperum” — missier il-foqra. Ghal dan il-qaddis, il-fagar ma kienx biss
kategorija socjali, filosofika jew politika, imma kien kategorija teologali. Il-misteru tal-
Inkarnazzjoni, jigifieri li 1-Iben ta’ Alla sar bniedem u ghammar fostna, kien hafna ghal qalb
dan il-qaddis. Fil-fatt, huwa ghalhekk li l-ikonografija dejjem tipprezentah b’Gest Bambin
f’idejh. Sant’ Antnin kien joghxa jikkontempla t-twelid tal-Iben ta’ Alla ghax dakinhar Alla
cekken lilu nnifsu, sar fqir biex seta’ jakkumpanja lill-foqra. Huwa xehet ghajnejh fuq il-
fagar tal-umanita biex bil-fagar tieghu stajna nistaghnew ahna.

Meta jikkummenta s-silta mill-ktieb tal-Apokalissi li tghid: “Ara, jien fil-bieb, u gieghed
inhabbat, jekk xi hadd jismaghni jiftahli I-bieb, u jien nidhol ghandu u niekol mieghu” (3:20),
Sant’Antnin jghid li din ma tapplikax biss ghal Gest imma wkoll ghall-bniedem fqir. Huwa 1-
fqgir 1i fil-persuna ta’ Gesli gieghed wara l-bieb taghna, ihabbat u jixtieq li nifthulu I-bieb ta’
darna. Hawnhekk, Sant’Antnin jghid li jekk ahna noffru l-kenn lill-fqir, inkunu nserrhu lil
Kristu. Dan ifakkarni fi kliem il-Papa Frangisku meta jghid li I-foqgra huma “il-laham
maghkus ta’ Kristu” u li meta nghinuhom ahna nkunu “immissu l-laham ta’ Kristu”.

Meta Sant’Antnin wasal Padova sab li kien hemm hafna fagar. Hafna min-nies mhux biss
kienu negsin mill-mehtieg ghall-hajja, imma kellhom ukoll jaghfas fughom il-madmad tal-
uzura. L-uzura kienet mifruxa hafna u kienet kawza li tkattar il-fagar. Anki jekk immorali,
kienet prattika istituzjonalizzata. Sahansitra kien hemm “il-habs tal-midjunin”, u f’certi kazi,
min ma kienx irodd is-self, kien jisfa mdendel ma’ gan¢ f’post pubbliku u jithalla hemm biex
imut. Sant’ Antnin hadem qatigh u rnexxielu jikkoregi din is-sistema. Sfortunatament dan id-
diskors dwar is-self mill-idejn b’interessi gholja mhux gdid ghalkollox ghal widnejna, ghax
illum ukoll hawn min bla ebda skruplu jipprova jisloh lil min huwa diga mdamdam
finanzjarjament. Huwa gravi li dnub serju bhal dan ma jniggizx il-kuxjenzi!

Nemmen li kienet I-imhabba li Sant’Antnin kellu lejn il-fqar li tat bidu ghat-tradizzjoni tat-
tqassim tal-hobz lill-fogra. Din it-tradizzjoni bdietha mara li meta waqghalha binha tarbija fil-
bir, ghamlet weghda lil Sant’ Antnin li jekk itellghu haj, hi tqassam f’kemm jizen it-tifel, hobz
lill-fogra! Fil-fatt illum dan il-hobz huwa maghruf bhala pondus pueri.

Jekk Sant’Antnin kien effettiv bhala xandar tal-Vangelu, dan ma kienx dovut ghax kien
oratur ta’ kwalita, imma ghax l-attenzjoni genwina li kellu ghall-foqra kisbitlu 1-kredibbilta.
U jekk bhala komunita ekklezjali ahna rridu nifthu djalogu mas-soc¢jetd dwar Gesu Kristu,
hemm bzonn li kliemna jkun imsieheb minn azzjoni favur l-imsejkna u l-batuti. Meta fl-1225
kien f’Bourges fi Franza biex jghin lill-Knisja lokali tilga’ kontra I-movimenti eretici ta’ dik



l-epoka, darba Sant’Antnin kien ged jipprietka f’Katidral u lill-Arcisqof Simone de Sully
gallu: “Ghandi kelma ghalik, int li liebes il-mitra f’dan il-Katidral: 1-ezempju ta’ hajtek irid
ikun l-arma tal-perswazjoni. Jitfa’ x-xbiek u jagbad il-hut biss min jghix skont dak li
jghallem”. L-istorja tghid li dak l-isqof imbaghad talab lil Sant’Antnin igarru. Dan il-kliem
jghodd gabelxejn ghalija; imma japplika wkoll ghall-poplu ta’ Alla kollu kemm hu. Jekk ahna
rridu li meta nitfghu x-xbieki fil-bahar dawn ma jitilghux vojta, ghandna bzonn inkunu aktar
koerenti fil-hajja taghna. L-opri tal-hniena wahidhom jaghmlu programm pastorali ghal kull
komunita parrokkjali.

Irrid nirrikonoxxi li fid-Djocesi taghna ghandna ghadd sabih ta’ qlub generuzi li jaghmlu 1-
karita bil-mohbi. Ftit ilu kont fi skola u sirt naf li fost 1-ghalliema hemm persuna marida li
biex tghix ghandha bzonn medicina li tant tiswa li I-paga taghha u ta’ zewgha ma humiex
bizzejjed biex jghixu u jiksbu I-medic¢ina. L-ghalliema ftehmu bejniethom li kull xahar jaghtu
parti mill-paga taghhom biex sehbithom tkun tista’ takkwista din il-medi¢ina. Dan l-intervent
tal-ghalliema salva lil din il-familja mill-fagar. Jien konvint li madwarna hawn ezempji ohra
ta’ karita u ma nsibx kliem biex nesprimi l-apprezzament tieghi ghal din ix-xhieda
straordinarja. Nappella lill-Caritas djocesana u dik parrokkjali biex jikkonsolidaw il-hidma
taghhom u jkomplu jfittxu min huma I-foqra ta’ Zmienna u jippruvaw itaffulhom il-piz.

Imma mbaghad hemm ukoll ohrajn li ghandhom il-ponn ta’ jdejhom maghluq u kapaci
jdawru wi¢chom meta jigu wic¢¢ imb wi¢¢ mal-foqra. Jien sikwit nimbotta lill-Kappillani biex
fil-bagit tal-festi patrunali jaghmlu riserva mqar zghira li tmur ghall-karita parrokkjali. II-
Kappillani jghiduli li huma jaghmlu karita imma bil-mohbi, ghax id-dilettanti tal-festa jonfru
meta jisimghu bil-karita! Dan l-ahhar kappillan qalli li kien f’kumitat tal-festa u ppropona li
din is-sena l-kumitat jaghmel offerta zghira b’risq dawk l-adolexxenti mill-Iraq li f’inqas
minn hmistax ohra ser nilqghu fostna. [1-Kappillan qalli li gabez wiehed mill-kumitat u qallu:
“L-Isqof x’ried igibhom lil dawn... ghax ma tefax bomba fid-dghajsa u gharraghom f’nofs ta’
bahar!”. Imbaghad naghmlu 1-festi f’gieh il-qaddisin! Hwejjeg bhal dawn inikktuni hafna,
ghax dan ifisser li xi whud ghandhom Vangelu differenti minn dak ta’ Gest Kristu.

Inkunu nghinu biex jonqos il-fagar jekk ilkoll nistinkaw biex ikollna socjeta aktar gusta.
Ghax fejn hemm sens gqawwi ta’ gustizzja, hemm rispett lejn id-drittijiet tal-persuna,
specjalment ta’ dawk li huma vulnerabbli u zvantaggjati, u ma jkunx hemm sfruttament u
serq. F’dan il-kuntest nixtieq insemmi kategorija wahda: is-servizz li joffru l-professjonisti,
partikularment fil-qasam tas-sahha. Hemm professjonisti li huma generuzi hafna ma’ min ma
jistax jaffordja; imma hemm kazi fejn ghal certi servizzi jintalbu flejjes kbar. Kull xorta ta’
negozju ghandu jkollu r-regoli etici li jirregolawh; imma xi drabi anki dan il-prin¢ipju jintesa
meta naghtu servizz lill-hajja umana li Zgur mhix realta negozjabbli. Miskin il-fqir, ghax jekk
ma ghandux minn fejn ihallas, ikollu jikkrepa. Il-professjoni gatt ma hija licenzja biex wiehed
jisloh lill-klijent.

Mod iehor kif niggieldu l-fagar huwa billi ma nkunux halja. Mahkumin mill-kultura
konsumistika u d-dittatura tas-suq, sirna nahlu hafna mir-rizorsi taghna, anki fl-ikel. Meta
dalghodu zar is-sede tal-Programm Alimentari Dinji f’Ruma, il-Papa Frangisku qal 1i “min
jahli jkun qgisu ged jisraq mill-mejda tal-fqgir li hu bil-guh”. Hemm bzonn ma nibgqghux narmu
tant ikel 1i jkun ghadu tajjeb biex jittiekel. Min ghandu halqu fix-xghir, sewwa jiftakar li
madwarna hawn min mhux ser jorqod ghax ghandu stonku vojt. Hafna drabi l-mizerja
nostruha, imma b’dagshekk ma jfissirx li mhix wara biebna. Inkunu tassew messejna 1-giegh
jekk meta naraw il-fogra jew nisimghu l-karba taghhom, ahna nibqghu indifferenti ghax tant
inkunu drajnihom.



[I-Vangelu li nebbah u stimula lil Sant’ Antnin ta’ Padova biex jehodha kontra 1-fagar huwa I-
istess Vangelu li ghandna f’idejna. Filwaqt li napprezzaw dak kollu li 1-Providenza toffrilna,
kollox huwa mezz biex tikber fostna s-solidarjeta.



